
የአሜሪካ መንግሥት ለመጀመሪያ ደረጃ ትምህርት ቤት የማስፋፊያ ስራ ድጋፍ አደረገ 
 

አዲስ አበባ፣ ኢትዮጵያ፣ ጥር 01 ቀን 2006 ዓ.ም. - ዶ/ር ዓቢይ ፎርድ እና የመንግሥት 
ባለስልጣናት በሚንዮን ሎሬይን ኢነስ (ኤም ኤል አይ) ፎርድ የመጀመሪያ ደረጃ 
ትምህርት ቤት የተገነባውን አዲስ ሕንጻ ዛሬ ጥር 01 ቀን መርቀው ከፈቱ፡፡ የአሜሪካ 
መንግሥት ባደረገው የገንዘብ ድጋፍ ለትምህርት ቤቱ የቤተ መጻህፍት፣ የመጸዳጃ ቤቶች 
እና የአጥር ግንባታ ስራ ተከናውኗል፡፡ የምርቃት ሥነስርዓቱ የተከናወነው በ2003 ዓ.ም. 
የተጀመረው የግንባታ ስራ መጠናቀቁን ተከትሎ ነው፡፡ 

ትምህርት ቤቱ 350 የሚሆኑ ተማሪዎች እና 50 መምህራን እና ሰራተኞች ያሉት ሲሆን፤ 
ተማሪዎች እና መምህራን አዲሱን ግንባታ በማስመልከት ልዩ ትርዒት አቅርበዋል፡፡ 

ትምህርት ቤቱ በፎርድ ቤተሰቦች የተመሰረተ ነው፡፡ የዶ/ር ዓቢይ ፎርድ ወላጆች 
ከአሜሪካ ወደ ኢትዮጵያ የመጡት እ.ኤ.አ በ1930ዎቹ የፓን አፍሪካን ንቅናቄ ወቅት 
ነበር፡፡ እናታቸው ወደ ኢትዮጵያ በመጡ በአጭር ጊዜ ውስጥ ሚንዮን ሎሬይን ኢነስ 
ፎርድ የመጀመሪያ ደረጃ ትምህርት ቤትን አቋቋሙ፡፡ 

